
Efling, kraftur, áræði – Ábyrgðin er okkar

Skýrsla forseta Jörfa

á svæðisráðsfundi Eddusvæðis haldinn í Mosfellsbæ 26.mars 2011
Frá síðustu svæðisráðstefu Eddusvæðis sem haldinn var  13. november í Reykjavík er þetta helst að frétta af starfi Jörfa.
Frá síðustu svæðisráðstefnu Eddusvæðis höfum við haldið 9 fundi í klúbbnum og 4 stjórnarfundi. Mætingar hafa verið mjög góðar og að meðatali hafa 22 félagar mætt á hvern fund. Meðaltals fundarmæting er 78,5% , en með mætingarviðurkenningum er hún 88%.  
Fjölskyldufundur Jörfa var haldin 15.11.10. og var sá fjölsóttasti í klúbbnum frá upphafi en 54 sóttu fundinn og hlýddu á fyrirlestur Helen Breiðfjörð um Foreldrahúsið. Jólafundur og konukvöld var hldið í Ými, þar flutti Sr. Þór Hauksson hugvekju og síðan var Umhyggju, félags langveikra barna afhentur styrkur, sem var ágóði sviðaveislu Jörfa.
Þrír fyrirlesarar hafa komið á fundi og flutt fróðleik og skemmtan. Ævar Jósefsson um kæfisvefn, Sindri Sigurgeirsson formaður sauðfjárbænda um landbúnaðarmál og sauðfjárrækt og Einar Sveinbjörnsson veðurfræðingur flutti erindi um veðurfar. 14 mars var farið í heimsókn í Álverið í Straumsvík , þar var fróðlegur fyrirlestur og kynning á starfseminni og skoðun inn í kerskála.
Skýrsluskil frá nefndum var 31. jan,  voru skil afar góð og sýndu mjög öflugt starf í nefndum. Þá hefur uppstillingarnefnd lokið störfum og sett fram nýjan lista embættismanna, sem verða í kjöri á stjórnarkjörsfundi þann 29. apríl n.k
Gönguklúbbur Jörfa hefur starfað frá því í haust og hefur verið fremur fámennt framan af vetri, en þar hefur orðið breyting á. Því nú er fjöldinn kominn upp í 8 – 13 þátttakendur og er gengið í hvaða veðri sem er.
Fjáröflunarverkefni Jörfa eru hefðbundin , það er sælgætissölu fyrir jólin, blómasala á konudaginn og sviðaveislan á fyrsta vetrardag. Hafa fjáraflanir okkar í vetur gengið vel, þrátt fyrir viðvarandi kreppu. Sviðaveislan skilaði okkur 433 þúsund, sælgætissalan  þar seldum við 446 kassa, sem skiluðu 902 þúsund. Blómasalan skilaði okkur 290 þúsund.Í þessi verkefni fóru samtals 1068 vinnustundir. 
Á næstunni er Þjóðhátíð Jörfa það er tilhlökkun allra sem taka þátt, en um er að ræða tveggja nátta dvöl í Ölfusborgum og ofáti í hrossa-kjöti og kindasviðum í Ölvershúsinu í Þorlákshöfn eins og einn félaga okkar orðar það. Þá er framundan hjálmaverkefnið og K- dagsverkefnið. 
Með vorinu er svo fyrirhuguð gróðursetningarferð í lundinn okkar í Heiðmörk og svo er sumarferð okkar í ágúst, sem að þessu sinni verður farin í Reykholtsdalinn.
Félagar í Kiwanisklúbbnum Jörfa leggja áherslu á að starfið sé lifandi og skemmtilegt,

og það er ávallt  tilhlökkun að takast á við næsta verkefni eða mæta á næsta félagsfund.

Þannig verður Kiwanisstarfið lifandi..
Valur Helgason, forseti Jörfa

Jörfi – Það er málið !

